
სსიპ - სახელმწიფო უსაფრთხოების აკადემიაში 2026-2027 სასწავლო წლის
სახელმწიფო უსაფრთხოების სამაგისტრო პროგრამის მისაღებ

გამოცდებზე მაგისტრანტობის კანდიდატთა
რეგისტრაციის გამოცხადების შესახებ

 
„საქართველოს ზოგადი ადმინისტრაციული კოდექსის" 61-ე მუხლისა და საქართველოს
სახელმწიფო უსაფრთხოების სამსახურის უფროსის 2026 წლის 29 იანვრის №13 ბრძანებით
დამტკიცებული „საქართველოს სახელმწიფო უსაფრთხოების სამსახურის მმართველობის
სფეროში შემავალი საჯარო სამართლის იურიდიული პირის - სახელმწიფო უსაფრთხოების
აკადემიის წესდების" მე-7 მუხლის მე-3 პუნქტის „ა" და „ბ" ქვეპუნქტების შესაბამისად,
 
 

ვ ბ რ ძ ა ნ ე ბ:
 

1. გამოცხადდეს მაგისტრანტობის კანდიდატთა რეგისტრაცია სსიპ - სახელმწიფო
უსაფრთხოების აკადემიის (შემდგომში -აკადემია) მიერ 2026 – 2027 სასწავლო წელს
განსახორციელებელ სახელმწიფო უსაფრთხოების სამაგისტრო პროგრამის შიდა გამოცდებზე
საქართველოს მთავრობის 2026 წლის 12 თებერვლის №55 დადგენილებით განსაზღვრულ 20
მისაღებ ადგილზე.
2. განისაზღვროს აკადემიაში 2026-2027 სასწავლო წლისათვის სამაგისტრო პროგრამაზე
მიღების ვადები:
ა) მაგისტრანტობის კანდიდატთა დოკუმენტაციის მიღება (რეგისტრაცია) – 2026 წლის 01-11
სექტემბერი;
ბ) გამოცდა უცხო ენაში (ინგლისური ენა) – 2026 წლის 16 სექტემბერი (გამოცდის ჩაბარების
ვალდებულება არ ვრცელდება მაგისტრანტობის იმ კანდიდატებზე, რომლებიც
წარმოადგენენ ინგლისური ენის ცოდნის დამადასტურებელ შესაბამის დოკუმენტს);
გ) უცხო ენის გამოცდის შედეგების გამოცხადება - 2026 წლის 18 სექტემბერი;
დ) ანალიტიკური წერა - 2026 წლის 21 სექტემბერი;
ე) ანალიტიკური წერის შედეგების გამოცხადება - 2026 წლის 24 სექტემბერი;
ვ) ანალიტიკური წერის შედეგების გასაჩივრება - 2026 წლის 25 სექტემბერი;
ზ) ანალიტიკური წერის აპელაციის შედეგების გამოცხადება - 2026 წლის 26 სექტემბერი;
თ) გასაუბრება - 2026 წლის 28-29 სექტემბერი;



ი) საბოლოო შედეგების გამოცხადება- 2026 წლის 30 სექტემბერი;
კ) მაგისტრანტობის კანდიდატებთან ხელშეკრულების გაფორმება და
ადმინისტრაციული/აკადემიური რეგისტრაცია - 2026 წლის 01-02 ოქტომბერი.
3. განისაზღვროს მაგისტრანტობის კანდიდატის მიერ შესარჩევი კომისიისათვის
წარმოსადგენი დოკუმენტაციის ნუსხა:
ა) განცხადება აკადემიის რექტორის სახელზე;
ბ) პირადობის დამადასტურებელი მოწმობის (პასპორტის) ასლი;
გ) ბაკალავრის ან მასთან გათანაბრებული აკადემიური ხარისხის დამადასტურებელი
დიპლომისა და დანართის დამოწმებული ასლი, ხოლო 2026 წლის
კურსდამთავრებულთათვის - ცნობა აკადემიური ხარისხის მინიჭების შესახებ;
დ) საერთო სამაგისტრო გამოცდის ჩაბარების დამადასტურებელი დოკუმენტი (ამონაბეჭდი
საიტიდან naec.ge);
ე) ფოტოსურათი - ზომით 3X4 (ბეჭდური - 2 ცალი და ელ. ვერსია CD-ზე);
ვ) წვევამდელის სამხედრო-სააღრიცხვო მოწმობის ასლი ან სამხედრო ბილეთი (ასეთის
არსებობის შემთხვევაში);
ზ) უცხო ქვეყანაში მიღებული ცოდნის აღიარების დამადასტურებელი დოკუმენტის
ნოტარიულად დამოწმებული ასლი (ასეთის არსებობის შემთხვევაში);
თ) სამოტივაციო წერილი;
ი) ინგლისური ენის არანაკლებ B2 დონის ცოდნის დამადასტურებელი საერთაშორისო
სერტიფიკატი (ALTE B2) ან შეფასებისა და გამოცდების ეროვნული ცენტრის მიერ გაცემული
შესაბამისი ვალიდური სერტიფიკატი (CERTUS) ან ბოლო 2 წლის განმავლობაში
ინგლისურენოვანი აკადემიური საგანმანათლებლო პროგრამის (საბაკალავრო, სამაგისტრო
და სხვა) დასრულების დამადასტურებელი დიპლომი (ასეთის არსებობის შემთხვევაში).
 
ALTE B2 დონის შესაბამისი სერტიფიკატების და ქულების ნუსხა:
 

ტოეფელი (TOEFL PBT) - არანაკლებ 513 ქულა;
ტოეფელი (TOEFL IBT) - არანაკლებ 65 ქულა;
IELTS - არანაკლებ 5,5 ქულა;
ბრიტანეთის საბჭოსა და კემბრიჯის უნივერსიტეტის ინგლისური ენის გამოცდები
(Cambridge English Qualifications) - ცოდნის დონე: არანაკლებ FCE.

 
4. მაგისტრანტობის კანდიდატების მიერ წარმოსადგენი დოკუმენტაცია მიიღება
მატერიალური ფორმით მისამართზე: საქართველო, ქ. თბილისი 0167, გმირ კურსანტების
ქუჩა №4.
5. დაევალოს საზოგადოებასთან ურთიერთობისა და პროტოკოლის სამმართველოს
ბრძანების განთავსება აკადემიიის ოფიციალურ ვებ-გვერდზე.
6. დაევალოს კანცელარიას (სამმართველო), ბრძანების განთავსება ყველასათვის
ხელმისაწვდომ ადგილზე.
7. წინამდებარე აქტის შესრულებაზე პასუხისმგებლობა, კომპეტენციის ფარგლებში,
დაეკისროს სახელმწიფო უსაფრთხოების ფაკულტეტსა (მთავარი სამმართველო) და
შესაბამის სტრუქტურულ ერთეულებს.
8. ძალადაკარგულად გამოცხადდეს სსიპ - სახელმწიფო უსაფრთხოების აკადემიის
რექტორის 2026 წლის 19 აგვისტოს №260753 ბრძანება „სსიპ - სახელმწიფო უსაფრთხოების
აკადემიაში 2026-2027 სასწავლო წლის სახელმწიფო უსაფრთხოების სამაგისტრო პროგრამის
მისაღებ გამოცდებზე მაგისტრანტობის კანდიდატთა რეგისტრაციის გამოცხადების შესახებ."
9. ბრძანება გაეცნოს დაინტერესებულ პირებს.



10. ბრძანება ამოქმედდეს ხელმოწერისთანავე.
11. აღნიშნული ადმინისტრაციულ-სამართლებრივი აქტი შეიძლება გასაჩივრდეს ქ.
თბილისის საქალაქო სასამართლოს ადმინისტრაციულ საქმეთა კოლეგიაში (ქ. თბილისი, დ.
აღმაშენებლის ხეივანი №64) მისი ოფიციალური წესით გაცნობის დღიდან ერთი თვის
ვადაში.

სახელმწიფო უსაფრთხოების სამსახური
საჯარო სამართლის იურიდიული პირი -
სახელმწიფო უსაფრთხოების აკადემია
რექტორი
აბულაშვილი სოფიო

